
အကြင်သူသည် အလ္လာဟ်အရှင်မြတ်မှအပ
အခြားတစ်စုံတစ်ရာဖြင့် ကစမ်ကျိန်ဆိုခဲ့လျှင် ထိုသူသည်

(ကုဖ်ရ်)သွေဖည်ငြင်းပယ်မှု သို့မဟုတ် (ရှိရ်က်)
ဖက်စပ်ယှဉ်တွဲမှု ပြုခြင်းဖြစ်သည်။

အဗ်ဒုလ္လာဟ်ဗင်န်အုမရ်(ရဿွိယလ္လာဟုအန်ဟုမာ)က
တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)ထံမှ ဆင့်ပြန်ခဲ့သည်။ အကြင်သူသည်

အလ္လာဟ်အရှင်မြတ်မှအပ အခြားတစ်စုံတစ်ရာဖြင့် ကစမ်ကျိန်ဆိုခဲ့လျှင် ထိုသူသည်
(ကုဖ်ရ်) သွေဖည်ငြင်းပယ်မှု သို့မဟုတ် (ရှိရ်က်) ဖက်စပ်ယှဉ်တွဲမှု

ပြုခြင်းဖြစ်သည်။
[ဤဟဒီးဆ်သည် ဆွဟီးဟ် အဆင့်ရှိသည်။] [သိရ်မိဇီကျမ်း။]

တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)သည်  ဤဟဒီးဆ်တော်တွင်  တားမြစ်ထားသည့်
ကိစ္စရပ်တစ်ခုအား  တင်ပြထားသည်။  ၎င်းမှာ  အကြင်သူသည်  အလ္လာဟ်အရှင်မြတ်မှအပ
အခြားအဖန်ဆင်းခံ  တစ်စုံတစ်ရာဖြင့်  ကစမ်ကျိန်ဆိုခဲ့လျှင်  ၎င်းသူသည်
ထိုကျိန်ဆိုခြင်းခံရသည့်အရာအား အလ္လာဟ်အရှင်မြတ်နှင့်တန်းတူယှဉ်တွဲကိုးကွယ်ရာအဖြစ်
သတ်မှတ်လိုက်ခြင်းဖြစ်ပြီး၊ အလ္လာဟ်အရှင်မြတ်အား သွေဖည်ငြင်းပယ်လိုက်ခြင်းဖြစ်သည်။
အဘယ်ကြောင့်ဆိုသော်  တစ်စုံတစ်ရာအား  တိုင်တည်၍  ကျိန်ဆိုခြင်းသည်
ထိုအရာအားကြီးကျယ်မြင့်မြတ်ကြောင်း  သတ်မှတ်လိုက်ခြင်းပင်ဖြစ်သည်။
ကြီးကျယ်မြင့်မြတ်မှု  အစစ်အမှန်သည်  အလ္လာဟ်အရှင်မြတ်တစ်ပါးတည်း
အတွက်သာလျှင်ဖြစ်သည်။  ထို့ကြောင့်ပင်  အလ္လာဟ်အရှင်မြတ်ဖြင့်သာ  ကျိန်ဆိုရမည်
သို့မဟုတ်  အရှင်မြတ်၏  ဂုဏ်တော်များအနက်မှ  ဂုဏ်တော်တစ်ပါးပါးဖြင့်သာ  ကျိန်ဆိုရမည်။

